एलियंस (बाहरी लोगों) के अधिकार व कर्तव्य
किसी एलियन को निम्नलिखित अवश्य करना चाहिए:
1. हिरासत केन्द्र के आंतरिक नियमों तथा निवास नियमों का अनुपालन;
2. हिरासत केन्द्र में एलियन के लिए प्रतिबंधित निजी वस्तुओं को जमा करना:
1) वे वस्तुएं जो संभावित रूप से चोट पहुंचा सकती हैं या चोट पहुचाने के लिए उपयोग की जा सकती हैं - जैसे अस्त्र व शस्त्र,विशेष उपकरण, हथियार, नुकीले, काटने व चॉप करने वाले हथियार, सुइयां, सरिया, धागे, डोरियां, चाभियां, रस्सियां तथा तार;
2) विस्फोटक, जिसमें वे तत्व शामिल हैं जिनकी प्रोसेसिंग से विस्फोटक, रेडियोसक्रिय, ऑक्सीकारक, संक्षारक, खतरनाक या अन्य जहरीले पदार्थ या गैसें उत्पन्न होंगी;
3) प्रज्वलन के स्रोत;
4) कुली तंबाकू तथा वे सामान, जिनसे या जिनके उपयोग से तंबाकू उत्पादों का निर्माण या धूम्रपान संभव है;
5) नशीली दवाएं, मादक तत्व तथा अन्य तत्व जिनके नशीले या अन्य कठोर प्रभाव होते हैं;
6) डॉक्टर की अनुशंसा के अलावा, पर्चे वाले दवा उत्पाद;
7) डॉक्टर द्वारा अनुशंसित ऑप्टिकल उपकरणों तथा चश्मों के अलावा कोई अन्य ऑप्टिकल उपकरण;
8) शराब तथा शराब युक्त तत्व;
9) औजार तथा निर्माण सामग्री; 
10) हिरासत केन्द्र के मुखिया द्वारा अनुमत खेल के सामानों के अलावा दूसरे खेल के सामान; 
11) सेलफोन तथा संचार के अन्य तकनीकि साधन जिसमें ट्रांसमिटर तथा ऐसे हाथ में रखे जाने वाले व निजी कम्प्यूटर शामिल हैं, जिनके माध्यम से जानकारी का आदान प्रदान संभव है;
12) फोटो कैमरा, वीडियो कैमरा तथा अन्य उपकरण जो रिकॉर्डिंग संभव करते है;
13) मोमबत्तियां;
14) मछलियां, जानवर तथा चिड़ियां;
15) पौधे;
16) वे मुद्रित सामग्रियां जो हिंसा, घृणा या भेदभाव और पोर्नोग्राफिक कार्यों को बढ़ाती हैं;
17) नगद, सिक्योरिटीजड, बैंक कार्ड;
18) जुएं वाले उपकरण तथा वे सामान जिनको जुंआ खेलने वाले उपकरणों में बदला जा सकता हो;
19) शादी की अंगूठी या धार्मिक प्रतीकों के अलावा मूल्यवान वस्तुएं;
20) हिरासत केन्द्र के माध्यम से खरीदे गए खाद्य उत्पादों के अलावा खाद्य उत्पाद;
21) धार्मिक प्रयोजनों के अलावा कालीन, परदे सहित कमरों की सजावट के लिए टेक्सटाइल्स; 
22) स्व-निर्मित या तकनीकि रूप से घटिया बिजली के उपकरण। 
3. निष्कासन वाले संगठन की सहायता करें, विशेष रूप से:
1) उन अधिकारियों को मौखिक तथा लिखित डेटा व विवरण प्रदान करें जो निष्कासन निष्पादित करते हैं;
2) उनके पास उपस्थित सारे डेटा तथा दस्तावेज तथा अन्य साक्ष्य प्रस्तुत करें जो निष्कासन प्रक्रियाओं से संबंधित हैं;
3) निष्कासन के लिए जरूरी दस्तावेजों को हासिल करने में सहायता करना;
4) उसकी पहचान स्थापित करने व जांच करने के लिए जरूरी डेटा के संग्रह में सहायता करना;
4. दैनिक नियम के अनुसार निर्धारित समय पर सुबह उठने के लिए रात को आराम करने के लिए निर्धारित किए गए कमरे में रहना। यदि जरूरत हो तो कमरे में ताला लगाया जा सकता है;
5. दी गयी वस्तुओं को सही तरीके से उपयोग करना तथा उपयोग के लिए प्रदान किए गए स्थान को व्यवस्थित व साफ रखना;
6. अपनी निजी स्वच्छता की देखभाल करना;
7. हिरासत केन्द्र में उसे दिए गए कपड़ों व फुटवियर को धोना व साफ रखना;
8. उसके निजी विवरण तथा फोटो वाली नेमप्लेट पहनना;
9. पुलिस तथा बॉर्डर गार्ड बोर्ड के अधिकारियों के कानूनी लिखित व मौखिक आदेशों का तत्काल अनुपालन करना;
10. पुलिस तथा बॉर्डर गार्ड बोर्ड के अधिकारियों को उनकी ड्यूटी निभाने से न रोकना;
11. हिरासत केन्द्र में रहने वाले दूसरे लोगों को बाधित नहीं करना;
12. किन्ही भी ऐसी परिस्थितियों के बारे में पुलिस तथा बॉर्डर गार्ड बोर्ड के अधिकारियों को तत्काल सूचित करना जो हिरासत केन्द्र की सुरक्षा तथा आंतरिक नियमों या उसके या किसी अन्य व्यक्ति के जीवन या स्वास्थ्य को हानि पहुंचा सकते हैं।
13. हिरासत केन्द्र को हुई किसी क्षति या टूटफूट की क्षतिपूर्ति करें;
14. निष्कासन की स्थिति में आंतरिक मामलों के मंत्रालय के 11 जुलाई, 2010 के विनियम सं.19, "एलियनों के प्रक्रियाओं तथा सूचियों में भागीदारी के दायित्वों तथा व्यक्तियों से व्ययों की संग्रह की जाने वाली राशि को निर्धारित करना" के अनुसार अनुमानित लागतों को कवर करें।
किसी एलियन को निम्नलिखित नहीं करना चाहिए:
1. निगरानी के बिना तथा हिरासत केन्द्र के प्रमुख की अनुमति के बिना हिरासत केन्द्र छोड़ना;
2. हिरासत केन्द्र की संपत्ति या कमरो की फरनिशिंग को क्षति;
3. कमरों के फर्नीचर को इधर-उधर करना तथा दूसरे एलियनों को दिए गए फर्नीचर का उपयोग करना;
4. किसी अधिकारी के प्रत्यक्ष आदेश के बिना, एलियनों के लिए निषिद्ध क्षेत्रों या परिसरों में रुकना;
5. ऐसी वस्तुएं अपने कमरे या सामान्य उपयोग वाले परिसरों में रखना जो निगरानी या साफ-सफाई में बाधा पहुंचाती हैं या नैतिकता और शिष्टाचार के विपरीत हों;
6. डॉक्टर द्वारा लिए गए प्रासंगिक निर्णय के अनुसार अनुमत चीजों के अलावा, अल्कोहल, नारकोटिक या नशीले तत्वों वाली चीजों को रखना या उपयोग करना;
7. परिसर के आसपास लगी बाड़ के नजदीक जाना, उन पर चढ़ना, उन पर चीजें फेंकना या उनके बाहर खड़े व्यक्तियों से संचार करना;
8. हाउस के नियमों के अनुसार निषिद्ध चीजों को अपने साथ रखना;
9. किसी विजिट के दौरान किसी ऐसी वस्तु को सौंपना जिसके लिए हिरासत केन्द्र के प्रमुख की अनुमति नहीं है या जिसे अपने पास रखना हिरासत केन्द्र में निषिद्ध है;
10. अच्छी आदतों या व्यवहारों के विरुद्ध या अनैतिक कृत्य करना: जैसे हिंसा, घृणा या पोर्नोग्राफी कृत्यों को बढ़ावा देने वाले कार्य।
किसी एलियन के निम्नलिखित अधिकार हैं:
1. एक फोन करके या पुलिस व बार्डर गार्ड बोर्ड के व्यय पर अपने संबंधियों को हिरासत केन्द्र में होने के बारे में सूचित करना;
2. सुबह जागने से लेकर रात के आराम के समय के बीच की अवधि में आंतरिक नियमों द्वारा अनुमति के अनुसार हिरासत केन्द्र के परिसर में टहलना। यदि किसी एलियन के सुरक्षा उपायों के कारण उसकी गतिविधियों की स्वतंत्रता को प्रतिबंधित किया गया है तो हिरासत केन्द्र के आंतरिक नियमों के प्रावधानों में अनुमत मामलों व समयों में कोई एलियन हिरासत केन्द्र के परिसर के दूसरे कमरों या क्षेत्रों में रह सकता(ती) है।
3. हिरासत केन्द्र के टहलने वाले क्षेत्र में निगरानी में ताजी हवा में दिन के कम-से-कम एक घंटे तक रहना।
4. हिरासत केन्द्र के किसी अधिकारी की उपस्थिति में अपनी निजी फाइल से परिचित होना। न्यायोचित आवेदनों की स्थिति में उसकी फाइल में शामिल दस्तावेजों से सारांश हासिल करने का अधिकार;
5. यदि हिरासत केन्द्र में सुविधाएं हों तथा इसके आंतरिक नियमों की अवहेलना न हो तो उसकी धार्मिक जरूरतों को संतुष्ट करना;
6. हिरासत केन्द्र के प्रमुख के न्यायोचित संदेहों को न बढ़ाने वाली साख रखने वाले, उसकी नागरिकता वाले देश के काउंसलर कार्यकर्ता से मिलना, बचाव पक्ष के वकील व धार्मिक विश्वास के मिनिस्टर (धार्मिक गुरु) से मिलना;
7. हिरासत केन्द्र के प्रमुख के न्यायोचित संदेहों को न बढ़ाने वाली साख व उद्देश्य रखने वाले व्यक्ति से मिलने के लिए आवेदन करना;
8. अपने व्यय पर पत्राचार करना;
9. रोज के शेड्यूल में निर्धारित मनोरंजन वाली अवधि में हिरासत केन्द्र द्वारा प्रदान किए गए टेलीफोन से अपने व्यय पर, टेलीफोन करना:
10. मेडिकल जांच तथा जरूरी स्वास्थ्य सेवाओं की उपलब्धता;
11. हफ्ते में कम से कम एक बार तथा हिरासत केन्द्र में आने के समय सॉना, स्नान या शॉवर का उपयोग करना;
12. महीने में कम से कम एक बार नाई की सेवाएं हासिल करना;
13. वे वस्तुएं जो आंतरिक नियमों द्वारा निषिद्ध नहीं हैं तथा जो जमा किए जाने से विषयित नहीं हैं उनको अपने साथ रखना। एलियन के कमरे तथा स्टोररूम में रखे गए सामानों का कुल वजन 30 किलोग्राम से अधिक नहीं होना चाहिए;
14. हिरासत केन्द्र के प्रमुख की लिखित अनुमति से मनोरंजन के सामानों तथा खराब न होने वाली खाद्य सामग्रियों की पर्याप्त मात्रा को रखना;
15. डॉक्टर की अनुमति से मेडिकल उपकरणों को रखना और यदि डॉक्टर ने उपचार की अनुशंसा की है तो दवाएं रखना।
16. नाबालिग के रूप में वे वस्तुएं रख सकते हैं जो उसकी उम्र के लिए जरूरी हैं;
17. एक अलग तालाबंद कमरे में अपने कपड़े, फुटवियर, एक किताब तथा प्रसाधन सामग्री रखना;
18. कपड़ों तथा फुटवियर और प्रसाधन सामग्री के लिए धन की कमी होने पर तथा यदि पर्याप्त वित्तीय संसाधन न हो तो एस्टोनिया के अधिकारियों और बचाव पक्ष के वकील तथा उसकी नागरिकता वाले देश के काउंसलर कार्यकर्ता से पत्राचार जारी रखने के लिए हिरासत केन्द्र से सहायता प्राप्त करना;
19. यदि केन्द्र की गतिविधियों के संबंध में उसे कोई शिकायत है तो पुलिस तथा बॉर्डर गार्ड बोर्ड के व्यय पर चांसलर ऑफ जस्टिस को संबोधित करना;
20. प्रमुख की अनुमति के साथ, हिरासत केन्द्र के माध्यम से अपने व्यय पर खरीदारी सूची में शामिल वस्तुओं की खरीदारी करना;
21. माह में कम से कम दो बार खरीदारी करना;
22. मंगलवार तथा गुरुवार को 10 बजे सुबह से 1 बजे दोपहर तक तथा 2 बजे दोपहर से 4 बजे दोपहर तक पार्सल प्राप्त करना;
23. हिरासत केन्द्र के किसी अधिकारी के निर्णयों या कार्रवाइयों के विरुद्ध हिरासत केन्द्र के प्रमुख को, निर्णय लिए या कार्रवाई किए जाने के 30 दिनों के अंदर शिकायत प्रस्तुत करना;
24. हिरासत केन्द्र के प्रमुख के किसी निर्णय या कार्रवाई के विरुद्ध पुलिस तथा बॉर्डर गार्ड बोर्ड महानिदेशक को, निर्णय लिए या कार्रवाई किए जाने के 30 दिनों के अंदर चुनौती प्रस्तुत करना;
25. हिरासत केन्द्र के किसी अधिकारी या प्रमुख के किसी निर्णय या कार्रवाई के विरुद्ध प्रशासनिक अदालती प्रक्रिया की संहिता की उपधारा 9(1) के अनुसार प्रशासनिक अदालत के सम्मुख, निर्णय लिए या कार्रवाई किए जाने के 30 दिनों के अंदर अपील प्रस्तुत करना;
26. किसी प्री-ट्रायल प्रक्रिया के दौरान प्रशासनिक अदालती प्रक्रिया की संहिता की उपधारा 9(3) के अनुसार प्रशासनिक अदालत में उस प्री-ट्रायल प्रक्रिया के दौरान प्रस्तुत अपील में शामिल आवेदन के आंशिक या पूर्ण रूप से निरस्त किए जाने से संबंधित निर्णय के बारे में सूचित किए जाने की तारीख से 30 दिनों के अंदर अपील प्रस्तुत करना;
27. सर्किट कोर्ट को प्रशासनिक अदालत के माध्यम से, प्रशासनिक अदालत के निर्णय के विरुद्ध, कोर्ट के निर्णय के प्रकाशित किए जाने की तारीख से 30 दिनों के अंदर प्रशासनिक अदालत को ऐसे प्रकाशन के 10 दिनों के भीतर लिखित रूप से सूचित करते हुए अपील प्रस्तुत करना; 
28. शरण मांगने वाले को, एलियंस को अंतरराष्ट्रीय संरक्षण देने के अधिनियम में निर्धारित प्रक्रिया संबंधी गतिविधियों को करने के लिए जरूरी परिवहन दिया जाना;
29. अनिवार्य स्कूल उपस्थिति से विषयित एलियन को बेसिक स्कूल तथा अपर सेकेन्डरी स्कूल अधिनियम में शामिल नियमों के अनुसार शिक्षा पाना।  
निष्कासन की प्रक्रिया
एस्टोनिया रिपब्लिक से निष्कासन के निष्पादन के लिए, पुलिस तथा बॉर्डर गार्ड बोर्ड, यथासंभव शीघ्रता से हिरासत केंद्र में रखे गए व्यक्ति के प्रस्थान का आयोजन करता है। उपरोक्त कार्रवाई करने के लिए:
1. यदि व्यक्ति के पास वे दस्तावेज नहीं हैं जो उसे उसके मूल देश में वापसी के लिए जरूरी हैं तो उस व्यक्ति के आवेदन के आधार पर उसकी नागरिकता के देश के दूतावास से उन दस्तावेजों के लिए आवेदन किया जाएगा;
2. यदि एस्टोनिया रिपब्लिक की सीमा निष्कासित किए जाने वाले व्यक्ति के देश के साथ साझी नहीं होगी तो उस व्यक्ति के निष्कासन के लिए परिवहन का प्रबंध किया जाएगा।
हिरासत केन्द्र में एलियन का निवास निम्नलिखित व विधान से विषयित होता है:
1. ऑब्लिगेशन टू लीव एंड प्रॉहिबिशन ऑन इंट्री ऐक्ट1;
2. एलियंस को अंतरराष्ट्रीय संरक्षण देने संबंधी ऐक्ट1;
3. आंतरिक सुरक्षा के मंत्री का 16 अक्तूबर 2014 का विनियम संख्या 44, "हिरासत केन्द्र के आंतरिक नियम";
4. पुलिस तथा बॉर्डर गार्ड बोर्ड के महानिदेशक का दिनांक 26 नवम्बर 2014 का आदेश संख्या 353, "हिरासत केन्द्र के हाउस नियमों का अनुमोदन"; 
5. आंतरिक मामलों के मंत्रालय के 11 जुलाई, 2010 के विनियम सं.19, "एलियनों के प्रकियाओं तथा सूचियों में भागीदारी के दायित्वों तथा व्यक्तियों से व्ययों की संग्रह की जाने वाली राशि को निर्धारित करना";
6. एलियंस ऐक्ट1;
7. प्रशासनिक प्रक्रिया की संहिता।
विधानों की यह सूची अंतिम नहीं है। यदि आपके पास कोई प्रश्न हैं तो कृपया हिरासत केन्द्र के अधिकारियों से संपर्क करें।
दुभाषिया या अनुवादक
प्रशासनिक प्रक्रिया की संहिता के अनुच्छेद 21 के अनुसार:
1. किसी कार्यवाही में शामिल कोई भागीदार या उसका प्रतिनिधि कार्रवाई की भाषा नहीं जानता है तो कार्यवाही में शामिल भागीदार के अनुरोध पर कार्यवाही में दुभाषिये या अनुवादक को शामिल किया जाना चाहिए।
2. यदि किसी अधिनियम या विनियम में अलग प्रावधान हो या कोई प्रशासनिक अधिकरण अन्यथा समझे तो वह प्रतिभागी जो किसी दुभाषिये या अनुवादक को शामिल करने के लिए अनुरोध करता है, वह इस दुभाषिये या अनुवादक की लागत को वहन करेगा। वह प्रशासनिक अधिकरण कोई ऐसी शर्त लगा सकता है कि व्यक्ति को किसी प्रशासनिक अधिनियम द्वारा दिया गया अधिकार दुभाषिये या अनुवादक को शामिल किए जाने की लागतों के सम्मुख उपस्थित नहीं होता है।
प्रशासनिक प्रक्रिया में प्रतिनिधित्व तथा प्राधिकार देना
प्रशासनिक प्रक्रिया की संहिता के अनुच्छेद 13 के अनुसार:
1. किसी प्रशासनिक प्रक्रिया में कार्यवाही में शामिल प्रतिभागी के पास प्रतिनिधित्व का अधिकार होता है। कोई प्रतिनिधि किसी प्रतिभागी को उन सभी प्रक्रियागत गतिविधियों की कार्यवाही में प्रतिनिधित्व प्रदान कर सकता है जो कानून के अनुसार कार्यवाही में प्रतिभागी की निजी उपस्थिति को आवश्यक नहीं ठहराते हैं।
2. प्रशासनिक प्रक्रिया में प्रतिनिधित्व का अधिकार एक लिखित प्राधिकार दस्तावेज द्वारा प्रदान किया जाता है।
मुफ्त कानूनी सहायता 
सॉल्वेंसी समस्याओं वाले स्वाभाविक या कानूनी व्यक्तियों को राज्य कानूनी सहायता प्रदान करता है:
1. अदालत में कार्यवाही के संबंध में;
2. प्री-ट्रायल प्रक्रियाओं, निष्पादन प्रक्रियाओं तथा प्रशासनिक प्रक्रियाओं तथा कानूनी दस्तावेजों की तैयारी के साथ-साथ किसी अन्य कानूनी सहायता या प्रतिनिधित्व में;
राज्य की इस कानूनी सहायता का प्रयोजन, सभी व्यक्तियों को सक्षम और विश्वसनीय कानूनी सेवाओं की समय पर व पर्याप्त उपलब्धता सुनिश्चित करना है तथा यह राज्य कानूनी सहायता अधिनियम द्वारा विनियमित है।
कानूनी सहायता की जरूरत के समय यदि व्यक्ति की वित्तीय स्थिति के कारण सक्षम कानूनी सेवाओं का भुगतान करने में असमर्थ होने पर या कानूनी सेवाओं के लिए भुगतान करने के बाद बुनियादी जरूरतों का निर्वहन करने में व्यक्ति की वित्तीय स्थिति खराब होने पर कोई स्वाभाविक व्यक्ति राज्य की कानूनी सहायता प्राप्त कर सकता है। बाद में, राज्य के पास राज्य की कानूनी सहायता प्राप्त करने वाले से कानूनी सहायता से संबंधित आंशिक या पूर्ण लागतों की क्षतिपूर्ति का दावा करने का अधिकार है।
राज्य कानूनी सहायता अधिनियम की उपधारा 7(1) के प्रावधान उन मामलों को बताते हैं जिनमें राज्य कानूनी सहायता नहीं दी जाएगी।
राज्य कानूनी सहायता किसी ऐसे एडवोकेट द्वारा प्रदान की जा सकती है जो कानूनी सहायता प्राप्त करने वाले व्यक्ति के साथ राज्य कानूनी सहायता प्रदान करने के लिए पहले से अनुबंधित है। इस मामले में अदालत, अभियोजन पक्ष का कार्यालय या कोई जांच प्राधिकारी उसी एडवोकेट को राज्य कानूनी सहायता के प्रदाता के रूप में नियुक्त करता है। यदि किसी व्यक्ति के पास किसी भी एडवोकेट की सहमति न हो (अर्थात किसी एडवोकेट के साथ कोई भी पूर्व अनुबंध न हो) तो कोई भी ऐसा एडवोकेट जो राज्य कानूनी सहायता प्रदान करने के लिए सहमत हो या बार एसोसिएशन द्वारा नियुक्त एडवोकेट को राज्य कानूनी सहायता प्रदान करने के लिए नामित किया जाएगा।
राज्य कानूनी सहायता को प्रदान करने का निर्णय व्यक्ति के आवेदन के आधार पर किया जाएगा। राज्य कानूनी सहायता के लिए आवेदन में प्रस्तुत किया जाने वाला डेटा राज्य कानूनी सहायता अधिनियम की उपधारा 12(1) में सूचीबद्ध हैं।
प्रशासनिक मामलों में कार्यवाही के लिए एक पक्ष के रूप में अदालती कार्यवाही में राज्य कानूनी सहायता के लिए आवेदन, मामले की कार्यवाही का संचालन करने वाली अदालत में या किसी ऐसी अदालत में किया जाना चाहिए, जिसके अधिकार क्षेत्र में चल रही कार्यवाही शामिल हो। यदि कोई आवेदक प्रशासनिक अदालती कार्यवाही में किसी अपील की तैयारी के लिए राज्य कानूनी सहायता प्राप्त करना चाहता(ती) हो तो उसे उस अदालत के पास आवेदन प्रस्तुत करना चाहिए जिसके अधिकार क्षेत्र में अपील की समीक्षा शामिल हो।
किसी कानूनी दस्तावेज की तैयारी या कानूनी सलाह या प्रशासनिक कार्यवाही में प्रतिनिधित्व के रूप में राज्य कानूनी सहायता के लिए आवेदन को आवेदक के डोमेसाइल की काउंटी की अदालत में प्रस्तुत किया जाएगा। यदि राज्य कानूनी सहायता के आवेदक का एस्टोनिया में कोई डोमेसाइल न हो तो आवेदक अपने निवास की क्षेत्रीय अधिकार वाली काउंटी अदालत में आवेदन प्रस्तुत कर सकता(ती) है।
कोई आवेदक जो स्वाभाविक व्यक्ति हो उसे अपनी वित्तीय स्थिति के संबंध में अपने हस्ताक्षर के साथ सही ढंग से पूर्ण नोटिस तथा यदि संभव हो तो राज्य सरकारी सहायता के लिए किसी आवेदन पर उसकी वित्तीय स्थिति से संबंधित दूसरे साक्ष्य संलग्न करने चाहिए। 
मेरे अधिकार तथा कर्तव्य, मेरी समझ वाली भाषा में मुझे समझा दिए गए हैं।
_____________________________         __________________ 
____________

एलियन का पूरा नाम
हस्ताक्षर



तारीख
· इस दस्तावेज का अनुवाद आशुतोष मित्रा (Ashutosh Mitra) द्वारा किया गया है तथा यह अनुवाद अंग्रेज़ी (English) के मूल पाठ के अनुसार है। 

